
RIGALI SBIEH U RHAS 

Trid tagħti rigal sabih u 'rhis? Flok ma tonfoq hafna flus 
f'kaxxi ta' helu u ġugarelli ta' ebda fejda;, ixtri ktieb bil-Malti. 

Jekk inhu tifel tal-iskola aghtih il-Ward ta' Qari Malti. 

Jekk inhi xbejba atighha /nez u Emilja. 

Lil min iħobb l-istorja aghtih l-/storja ta' Malta ta' Ġ. A. 
Vassallo, /l-gżejjer ta' Malta ta' \ Temi Zammit, l-/storja ta' 
Birkirkara, Raħal Ġdid, Mosta, eċċ. ta' E. B. Vella. 

Lil min iħobb jaqra rumanzi aghtih Żmien l-/spanjoli ta' 
Ġ. Galea, Ċensu Barbara u Ċejlu Tonna ta' Ġuże Muscat 
Azzopardi. 

Lil min hu aktar 'i1 quddiem fil-Malti aghtih il-Kotba Mqad
fisa ta' P.P. Saydon, l-Oqbra ta' Dun Karm; /l-Fidwa tal-Bdie
wa ta' A. Cremona. 

U biex iżżewwqu l-ghażla ghandkom: Minn. Xtut in-NU; 
L-akbar imħabba; Il-ħajja tarRe u r-Reġina; Ward jew Xewk, 
u ohrajn. 

U jekk ktieb wiehed jidhrilkom li hu ftit, aglitu tnejn, tlieta, 
aktar. 

/ 



LEH'EN IL/~MAL1\J 

AWISSU 1938] IT ... TMIEN SENA [Għadd 90 

GHALFEJN IL-POEZIJA? 

Kien hemm bosta li qalu, u ħafna minn dawn l-uħud 
ta' kultura letterarja, li l-poeżija ma tolqothomx għax 

mhijiex ħlief il-ħsieb li jitt8.jjar fil-għoli, fuq ibħra wesgħin, 
u fuq wilġa bla tarf, imma li ma jitkellimx, ċaru tond, 
bħalma jitkellmu r-rumanzi, fuq l-uġigħ, il-faqar, u l-imrar 
Fal-ħajja. "Aħna," igħidu, "maħniex sa noqogħdu ngħixu 
fuq il-fant2.sija tal-poeta l-ħin kollu." 

Tassew li l-poeżija tfisser dak li hu sabiħ, kbir, 
u qawwi fil-ħajja, u tħalli barra dak li hu ċkejken u li 
jtabba' l-ġieħ. Tassew li l-poeżija ma taqax fejn jaqa' 
l-poplu ċ-ċkejken. Għax jekk jiġri dan, il-ħajja li tgħix 

ma tkunx immortali bħalma dejjem kienet, imma qasira 
daqs kemm hi qasira l-ħajja ta' bniedem. Iżda mhux 
tassew li l-poeżija ma titkellimx fuq l-uġigħ, il-faqar, u 
l-imrar tal-ħajja. Hi titkellem dwarhom. għalkemm tagħ
tihom xejra oħra, dehra oħra li ma tbikkix imma li 
togħġob, tqanqal. u tmis~ il-qalb . 

.Għalfejn il-ħajja? Xi tfisser il-ħajja? Ikel, irqad, 
ħidma, u logħob biss? Il-bniedem, wara jum taħbit, irid 
xi ħaġa li tnessih it-tiġrib li ġarrab, u l-għawġ li sab 
ruħu fih ma' tul il-ġurnata. Irid igħix f'dinja oħra fejn 
jinsa dak li taqqal ħsiebu. Għalhekk il-poeżija, l-ogħna 

fost l-arti, tiswa ħafna. Hi teħodna bi ħsebijiet mlx

għula 'l bogħod minn fejn għixna ftit ħin qabel. Le, 
il.ħin kollu ma għandniex ngħixu bil-fantasija tal-poeta, 
imma l-ġid li tista' tagħmel il poeżija fil-ħajja tagħna. 

morali kemm intellettwali, jekk nagħarfu nħobbuha, hu 
tabilħaqq bla tarf. 

Il-poeżija, ma' tul iż-żmenijiet, dejjem tkellmet fuq 
l-ogħla ħsus tagħna, l-imħabba, il-għira. il-qilla, il-biża', 

il-għatx għassbuħija u għall-qawwa. I1-poeżija ta' Shake
speare, fil-plays u s-sunetti til~għu, tagħtina l-isbaħ tifsira 
univ~rsaii tal-ħajja. Kotra ta' poeti oħra, ipittru quddiem 
għajnejna b' sengħa' kbira l-ħajja b'kull naħa li fiha. 
Ħafna minna bosta drabi, aħna u naqraw il-versi tal-poeta, 
naraw li dawk il-versi jaqblu ma' xi biċċa minn ħajjitna, 
mas-swied il-qalb li ġie li jaħkimna, jew mal-ferħ, il-ħeġġa 
ta' ħilitna, u x-xewqat l i drabi nħossu jġennulna ruħna. 

Il-Poeżija tinħadem fuq xejra ritmika. Fil-ħajja kuU 
ħaġa fiha r-ritmu tagħha: fid-dawra meqjusa u bla qatt 
taqta' ta' l-istaġuni, fit-tvenvin ta' l-irjieħ, fiċ-ċaqliq ta' 
l-ilma, fid-dawrien taJ-kwiekeb, sa fil-ħidma tagħna, sa 
f'mixjitna mit-twelid għall-ħajja, u mill-ħajja għall-qabar; 

fil·mużika, fil-pittura; sa fil-ħsejjes tal-magni. Xejn ma 
hemm fil-ħajja li ġo fih ma jsawwarx ritmu li jħabbat 

il-ħin kollu. Imma xejn ma jisboq ir-ritmu ħelu, mimli, 
li qawwi tal-poeżija li jqanqal qalbna, u jiġbidna b'seħer 
li jgħaġġeb. Il-ħajja, mingħajr poeżija, tkun nieqsa mis
saħħa tal-ġmiel u tal-kobor. 

ĠOŻE CHETCUTI. 

Infern u Knisja 

Chaque jour vers t'Enfa nous descendons 
d' Ufl pas, sans horreur, li travers les tlne
bres qul puent. 

(BAUDELAIRE: Les Fleurs du Mal) 

Baudelaire (1), il-Ward ta' Hemmek għandu r-riħa 
Tqila ta' l-oppju, Ifiq u ngħas il-qabar, 
Oħejet id-dnub, !-inġies u daqq il-ħabar 

mħabbiet ħatja; għatx ta' lwien u fwieħa. 
L-għanja ta' qalbek hi bħal karba lħiħa. 
Xaħxaħni ġmielek; rqadt u smajt bħal tabar, 
Imbagħad Pariġi tolfoq mingħajr sabar, 
Nieżla l-Infern bla ġmiel bħal mara xiħa. 

U ħlomt li jien dħalt magħha ġo nirien 
Li s-Senna ma ttaffix, bl-infies, bI-intiena 
Ta' l-iġsma żienja tikwi ġo mnifsejja. 
U jien għajjatt I/Jaqaw dan it-telfien 
Tal-Ġmiel?" u wqaft għax smajt ħelwin f'widnejja 
L-mlna ta' talb mill-Knisja tal-Madliena (2). 

Ġ. AQUILINA 
Pariġi 25-7-'38 

(l) Poeta franċiż, twieled li miet Pariġi (1821-1867). Għadda 
ħajja tassew imsejkna. Il-ġabra ta' poeżijiet tiegħu "Les Fleurs 
du Mal", kishnlu isem mill-akbar. Fihom hu jgħanni t-tiġrif 
tal-ħajja tiegħu boemjana. 

(2) Knisja ta' Pariġi, li għadha mis-seklu XlIIax moħtara 
lil Santa Marija Madaliena. 

TIFKIRIET TA' LONDRA. 

HYDE PARK. 

Min qatt ma sema' bih Hyde Park ta' Londra? Ġnien 
kbir, kbir fiI·qalba ta' Londra, b'slġar ħodor u għoljin, b'wes
għat miksijin b'ħaxix irqiq, b'mogħdijiet twal u wesgħin, bi 
ħmiemel 'I hawn u 'I hemm ta' ward imżewwaq u b'għadira 
żgħira bil-papri jċafċfu ġo fiha! Hemm imur min irid jixrob 
ftit arja safja u jserraħ moħħu mill-ħsejjes li mit-taħbit ta' belt 
bħal Londra, jew min ihobb is-skiet, l-aqwa ħahib tar-ruħ. 
Imma l-isbaħ ħaġa, jew biex ingħid aħjar, I:aktar ħaġa għariba 
f'Hyde Park kollu, li bħalha jekk iddur id-dinja kollha ma ssib 
imkien, hija dik il-we~gha fid-daħla tiegħu ħdejn Marble Arch, 
fejn ta' kull lejla nies ta' mitt fehma u ta' mitt twemmin ixan
dru minn xibrejn għoli dak li huma jaħsbu u dak li huma jemm
nu jew dak li jkunu mitlubin ixandru biex jiġbdu oħrajn għall

fehma tagħhom. 

Jiena kont hemm fis-sajf tas-sena 1937. Aktar minn darba 
mort hemm inqatta' siegħa qalb dak il-ġenn. Ġenn? Le, mhux 
ġenn, imma hekk tisthajlu u aħjar minn hekk ma nafx kif is
semmih. Kien ikun hemm xi għoxrin wieħed jew iżjed, fosthom 
xi nisa wkoll, fuq manbar xibrejn jew tlieta għoli mill-a rt, im
begħdin ftit qasab wieħed mill-ieħor, kollha jghajtu, iħambqu, 
iwerżqu, ixejru idejhom, ighaqqdu l-ponn donnhom maħkumin 
minn xi ruh qalil li joħroġhom barra minn sessihom. Hawn 
wieħed protestant, qisu predikatur fi żmien ir-Randan, irid 
iġiegħel in-nies temmen li hemm l-infern u li malli mmutu jsir, 
i1-ħaqq minna. ftit bgħid minnu ieħor, wiċċ ta' ħaddiem, bla 
ġlekk u b'ħarsa qalila u lehen maħnuq, qiegħed ifiehem aktar 
bil-ponn u biI.ghajjat milli bir·raġunijiet li l-komuniżmu biss 
jista' jfejjaq id-dinja u jġib il-ġid u s-sliem lil kullħadd u kull. 
imkien .. Wieħed iswed faħma, liebes ta' sinjur, bil-katina tal. 
arloġġ tad-deheb u bI-ingwanti, kien qiegħed igħajjar lill-es
ploraturi ingliżi li marru hadulhom arthom (u li bis-s ahħa 
tagħhom hu kien qiegħed ġo Londra liebes ta' sinjur, flok ma 
jiġġerra nofsu għarwien fix-xagħri) u jħaqqaqha li mqar huma 
s-suwed għandhom ikollhom xi ħadd minnhom fil-Parlament 

Ingliż biex jitkellem għalihom. U ieħor kattoliku, bit-kurċifiss 
imwaħħal ħdejh, kien qiegħed ifisser bi kliem ħafif u sabiħ, 
bla tmasħin u bla tbaqbiq, tagħlim għoli tar-Reliġjon tagħna, 
u jwieġeb għall-mistoqsijiet li jagħmlulu. U oħrajn ... u oħrajn ... 
U madwar kull wieħed qabda rġiel u nisa jisimgħu, aktar biex 
igħaddu ż-żmien milli biex ibiddlu l-fehmiet tagħhom. 

U dak l-agħjat u dak it-taħlit ta' nies u ta' fehmiet laqat
ni sħiħ. Imma l-aktar li laqatni kien raġel xiħ ta' xi sebgħajn 
sena, imbikkem. Imbikkem u jipprietka! Tassew li Hyde Park, 
hu l-imkien ta' l-egħġubijiet! Raġel xiħ imwieżen minn żagħ

żugħ ta' xi tletin sena tela' fuq i1-manbar. Dar lejn iż-żagħżugħ 
u b'subgħajh ta' idu l-leminija beda jtambar fuq subgħajh fa' 
idu x·xellugija. Kultant minn xufftejh joħroġ ħoss dgħajjef li 
ma kienx kliem; għajnejh jiddu, ħarstu mixgħula. U-żagħżugħ 
fehem dawk is-sinjali tas-swaba' u beda jfisser lin-nies dak li 
ried igħid ix-xiħ. U x-xiħ, li milli jidher kien jisma', hu u 
jitkellem iż-żaghżugħ għajnejh kienu fih, jisma' bi-akbar dehwa 
u jifraħ meta jara ż-żagħżugħ ifisser tajjeb ħsebijietu. U bil-ferħ 
kien jibda jgħajjat, u xi daqqiet il-ferħ li kien iħoss kien ikun 
hekk kbir li joħroġ il-maktur mill-but tal-ġlekk, jibda jxejru u 
jdur u jgħajjat lejn in-nies li kienet ma' dwaru. Kien protes
tant, ma niftakarx ta' liema setta, kien xiħ, kien imbikkem, u 
kellu dik il-ħeġġa kollha biex ixandar it-tagħlim tas-setta tiegħu. 
Għidt f'qalbi : dan protestant tajjeb, li qiegħed fil-għama bla 
ma jaf. Tħassartu u tJabt għalih. 

s 

Quddiem tfajjel li għadu jitwieled 

Il-bogħ'd, il-bogn'd minn hawn jidwu l-kanuni, 
U l-mewt tiġri fuq żiemel bnal miġnuna, 
Tgnajjat b'idejha 'l fuq: "ngnaddi ħalluni 
Minn fejn iJ-qlub tal-ġnus m'humiex annuna". 

U twaqqa', qisha ġgant, xettri u kuruni, 
Iġġarraf bliet, tħallihom bħal mitħuna, 
Teqred i1-ħrief ġwejdin, teqred l-iljuni : 
Kulħadd, taħt dellha, jingħi gnall-gnajnulla. 

'Ma xħin i1bieraħ rajtek fil-benniena, 
Tfajjel maħbub, tidnakii koIlok ħniena, 
Ġo kamra bajda silġ, qisha xammiema, 

Jien rajt qawsalla fuq għajnejk ferrieħa 
Tagħti !id-dinja din l-aħbar sabina: 
"Imħabba, serh u żmenijiet ta' Sliema," 

ĠORĠ PISANI 
Oħawdex. 

Il-Gwerra 

Gwerra: taqbid, telfien ta' sliem u s-sewwa, 
Imwiet ta' kbar u żgħażagħ li bla rieda 
]iġġieldu jkollhom, gnaliex b'qerq jew dnewwa, 
Jgħidulhom: hejju, hekk jeħtieġ, għaU-ġlieda. 

Gwerra: din kelma li ma tab: bi ħlewwa : 
Kelma misnuta qatt u qatt fejjieda; 
Ħbiebha biss dawk li jridu l-ġnus għedewwa 
Jaraw, b'qalb kiefra, ta' xulxin qerrieda 

Urejtna gwerra kemm-il-darba x'taglHi 
Kull meta għar-rebgħa jew kburija tiegħek 

Żrajt għaks, imrar u ridt kulħadd ibati: 

Tbiegħed 'ja gwerra; la toqgnodx tiftaħar 
B'setagIHek; tinsa qatt ukoll li miegtiek 
Jeħodha I·ħaqq, minn fuq, mill-art u l-baħar! 

MARJU AOIUS. 
Villa Lija. 

, 
la 



8s 

Demm Għawdxi f'Tunes 

Ġewwa l-belt ta' Tunes kienet tgħammar familja għawd
xija ta' ħaddiema twajbin u tal-ġieħ. 

Oil-familja kienet magħmula. minn missier, omm u zewġt 
itfal: ġuvni u xebba. 

Ġewwa darhom, ta' fqarli kienu, xejn ma kien jonqoshom u 
l-ikbar hena kien isaltan fost dawn l-erbgħa minn nies li kellhom 
għal xulxin imħabba kbira. 

Izda fI-aħhar, ix-xitan -li ma jhalli lil ħadd b'sabru - fettmu 
jdeffes denbu taħt is-sura ta' wieħed zagħzugħ u fittex li jtel
lef il-hena ta' dik il-familja. 

Mela daz-żagħżugn, bil-ħila tiegħu kollha, beda jħaddem il
ħazen ta' moħħu u fi ftit zmien wasal fit-tmiem li xtaq hu. Bi 
kliemu u b'ghamilu fl-aħħar ġennen lil dik it-tfajla għal warajh 
u mHa deherlu, taparsi mar biex jitlobha b'gnarusa. 

Iżda ħuha u missierha, li nzertaw jafu x'kien isarraf dak iz
żagħżugħ u kemm kien ħażin għamilu, dlonk ċaħdu t-talba 
tiegħu u hedduh bl-aħrax kemm-il-darba jibqa' jħares lejn ix
xebba. 

Iż-ż~għzugħ b'dat-theddid kollu xejn ma qata' qalbu u iżjed 
webbes rasu, u fi żmien ·qasir dawwar lit-tifla sabiex taħrab 
miegħu, u wara li din ħadet id-deheb kollu li kellha fid-dar, 
flimkien tbiegħdu mit-Tuniżija. 

Ma jeħtieġx ngħidu kemm kien kbir il-hemm li waqa' fuq 
dik il-familja ta' ħaddiema tal-ġieħ xħin raw ġieħħom imkasbar 
u isill1hom mixħut fit-tajn. Id-demm safi li ssibu jiġġerra fil
vini ta' wlied il-gholjiet tal-gżira ghawdxija, ħalef li kellu jit
hallas. 

·Fittex minn hawn u fittex minn hinn, fl-aħħar semgħu li 
l-maħrubin kienu qegħdin fl-Eġittu, u ġara dak li dejjem jiġri 
minn dawk ix-xebbiet boloh li ma jagħtux widen tat-twissijiet 
ta' nieshom: iż-żagħzugħ kien waqqa' t-tifla f'dak it-tajn moq
ziez li miegħu ikarkar l-egħliem tal-ħtija u tal-mistħija. 

Telaq, għalhekk, iż-żagħżugħ għawdxi lejn l-art tal
Farawni bil-ħalfa li bid·demm tal-ħatjin kellu jaħsel it-tebgħa 
li ħammġet il-ġieħ tal-familja tiegħu. Iżda, mita wasal, xejn 
ma sewa t-tiftix li għamel il-għaliex qatt ma rnexxielu jisma' 
bl-aħbar t'oħtu jew b'taż-żagħżugħ li daħak biha, u wara bosta 
xhur li dam iħ uf u jgħarrex 'i1 hawn u 'il hinn, ħtieġlu jarġa' 

jidħol fi ħdan niesu mnikktin biex mill-aħjar li jista' jfarraġ 
lix-xwejħin ommu u missieru. 

Minn Lixandra telaq għal Malta biex minn hinn isalpa 
għat-Tuniżija. 

11 

Sebħet waħda minn dawk l-għodwiet sbieħ li, fix-xitwa, is
sema ta' Malta biss jaf jagħti minnhom. Il-poplu tal-gżejjer 
tagħna minn bikri beda joħroġ minn daru sabiex ma' dik il
għaxqa tan-natura jibda jgawdi xi ħaġ'oħra li kienet bil-bosta 
għal qalbu. 

I 

Dik in-nhar kien l-ewwel jum tal·Karnival. 
Ġemgħat ta' maskarati bdew jiġġerrew mat-triqat ta' l-ibliet, 

folol kbar dejjem deħlin mill-oqsma tal-kampanja maltija, kun
fetti mormijin bħax-xita, agħjat ta' l-infern, daqq, tnabar, 
żfin fit-triqat, tisfir, karrozzi bil-qtajja' għaddejjin waħda wara 
l-oħra mill-inħawi ewliena tal-Belt Valletta, u fuq kollox il-ferħ 
li wieħed jara minqux f'wiċċ kullħadd. Iva, il-Karnival tagħna 
huwa l-għaxqa u ż-żina ta' Malta; dan ibiegħed minna 'I hemm 
li nkunu ġarrabna ma' tulek ia sena, għax fih kullħadd ifittex li 
jtaffi d-dwejjaq bil-ħsejjes ta' dawk il-jiem ta' bluha iva, iżda 
wkoll ta' mogħdija taż-żmien. 

Iż-żagħżugħ tagħna kien wasal f'Malta sew f'Sibt il-Karni
val, u billi kien jeħtieġlu jistenna xi jiem qabel ma jkun jista' 
jissokta trieqtu għal Tunes, ħtieġlu jibqa' f'pajjiżu u b'hekk, 
wara bosta snin ta' nuqqas minn art twelidu, jarġa' jara dik il
festa li tferran bil-bosta l-qlub tal-pajżani tiegħu. 

Dik is-sena fit" Tijatru X..... kellu jsir Veljun mill-akbar u 
fih kienu sa jingħataw bosta premjijiet lill-maskarati li jkunu 
lebsin l-aħjar; għalhekk kotra kbira ta' nies kienu qed jistennew 
'I dal-veljun li minn bosta ġimgħat qabel kien qiegħed jissem
ma bħala l-ewwel ħaġa tal-karnivi!1 ta' dik is-sena. 

fid-disgħa ta' bil-lejl, it~ Tjatru X ... kien mimli bħal bajda, 
u fii.·palki u fiJ-platea ma kontx tilmaħ għajr gzuz ta' maska
rati jiddieħku ma' kullħadd, jaqbżu u jiġru donnhom ħafna 
mġienen. Hawn kont tara xi tnejn lebsin libsa l-iżjed għanja 
mixjin labranzetta jistħajluhom is-slaten tal-festa; hemm kont 
tilmaħ xi wieħed waħdu, waħdu, b'imnieħer daqsiex, b'xi ħod
ba u b'rasu mimlija fwawar tax-xorb li kien ilu jlegleg mit-tlieta 
ta' fuq nofs in-nhar, jaħseb li kulħadd għajuejh mormijin fuqu 
u xejn ma jintebaħ li klikka żgħażagħ minn palk tal-prim' ordni 
waħħlu f'rashom li minn rasu jagħmlu target għall-perlini 

tagħhom! f'dak il-ħin mill-bieb il-kbir kienet ·dieħla ġemgl'ia 
rġiel u nisa lebsin ta' xmux u qmura. 

Id-daqq beda jsamma' l-ewwel biċċa ta' fox·trot mill-aħħar 
li ħarġu u dlonk il-maskarati bdew iduru mas-sala kollha. 

f'rokna minn tal-platea, kollu ssummat iħares lejn dik id
dehra, kien hemm żagħżugħ li ma kienx liebes ta' maskilrat. 
Il-qagħda tiegħu kienet imqita u xejn ma tixbah lil ta' dawk li 
nġabru f'dik il-lejla fit-tijatru... il-ħarsa ta' għajnejh kienet 
miksura u ftit taqbel mal-ħarsa kollha ħeġġa u ferħ tal-maska
rati li kellu ma' dwaru. 

Daż-żagħżugħ ma kienx ħaddieħOf" għajr l-għawdxi li kien 
mar jiġġiera wara oħtu ġewwa l-Eġittu; bħallikieku xi ħaġa f' 
dik il-lejla kienet ġagħlitu jidħol f'dak il-ballu u joqgħod hinn, 
bħal xi ruħ mitlufa, iħares mingħajr ma jagħti widen ta' dak 
l·infern kollu li kellu ma' dwaru. 

. n-qiegħa kienet saħnet sewwa u għal ħabta ta' nofs il-lejl, 
il-kummissjoni li kienet maħtura ghat-tqassim tal-premjijiet, 
ġagħlet li jitwaqqaf id-daqq u jinġabru l-maskarati. 

Ma' l-ewwel tokk ta' nofs il-lejl, immexxijin minn marċ im
ħeġġeġ, dawn bdew id-de/ile tagħhom u mal-għajta ta' wieħed 
minn tal-kommisjoni biex titneħħa l-maskra dlonk il-maskarati 
kollha kixfu wiċċhom. 

f'daqqa waħda nstemgħu żewġ sparaturi u tnejn mill-mas
karati tad.defile dlonk instabtu ma' l-art. 

Qam għagħa kbir mat-tijatru kollu u l-midrubin ġew 
malajr imdawrin minn qtajja ta' maskarati. Kulħadd beda 
jsaqsi min kienu dawk it-tnejn li kellhom itemmu ħajjithom fost 
dak il-ferħ kollu, iżda l-kotra tal-miġbura ma kenitx tafhom. 

Minn }lalb il-folla deher raġel li kollu ħiemed resaq għan
naħa taż-żewġ midruba u mita wasal ma' ġenbhom, u għaraf 
li t-tnejn kienu mejtin, rema r·rivoltella,. dar fuq il-folla li fu~ha 
kienet waqgħet ħemda kbira u b'leħen miksur qalilhom: 

"Dik li hawn qegħdin tar"aw mejta hija oħti u dak li hemm 
mixħut ma' ġenbha kien dak li ġagħalha tagħmel ħtija li biha 
tebbgħet ġieħ il-familja tiegħi; dit-tebgħa issa ġiet maħsula 
bid-demm tagħhom." 

Dlonk kien arrestat u maħruġ· il-barra mit-tijatru xfiin il
mejtin kienu mwarrba u l-veljun issokta bħalikieku ma kien 
qatt ġara xejn. 

Hekk sejra d-dinja! 

Iżda l-vendetta għawdxija kienet mitmuma. 

I1-Kajr, 1938. 
fREDU NICHOLAi. 

I1-0idi u l- Lupu. 

Ġewwa bur f'beran t.idejn wileġ, 
gidi lemaħ ħiereġ dib 
m'nn għerg il-ħajt, sejjer għal fuqu, 
u kien għ;ddu wasal qrib 

biex jibilgħu. Qallu l-gidi: 
-ġejt biex fik issirli d-difna ... 
i?da qabel, doqqli daqqa 
tridx ? .. u jiena niżfen żifna.-

Rama jdoqq u l-gidi jiżfen, 
resqu l-klieb għad-daqq tad-dbiba .... 
qabdu fihat-Għa.milthielek!-
qallu l-gidi·-bhima rgħiba! ! 

-Ħaqqni t Jien biċċier li għamiltha 

ta' daqqaq! u b'dawż-żewġ snajja' 
int insobtli l-mewt t u b'mewti 
ħlist il-mewt u rbaħt il-ħajja!- . 

"X'ħin tiġik ix-xoqqa f'moxtha, 
niedda w togħma nseġ malajr. 
Issa, tiegħek. Għada msiefer. 
Jiġri ż-żmien ... jisboq Iit-fajr. 

15-'2-1938 

R. M. B. 

Il-Paġna Letterarja ta' "Il-Berka" 

Hadd iżjed minna ma feraħ bl-aħbar tal-ftuħ ta' Paġna 
Letterarja fil-Berka. Dan il-ġurnal semi-pulitku letterarju li, 
bil-ħidma ħabrieka ta' ħbiebna tal-Malti, għamel ġid bla tarf lil 
ilsienna fi żtnenijiet imwiegħra ta' taqlib pulitku, minn ftit 
taż-żmien 'il hawn beda jitbagħ, darba fil-ġimgħa, paġna 

mżewqa b'ħafna fergħat ta' kitba, miktuba minn iċlejn imħarr
ġa u plinn oħrajn li għadhom fil-bidu imma li għandhom 
xejra ta' kitba tajba. Is-siġra tagħna letterarja qiegħda tifrex, 
b'ħeffa li tgħaġġeb, il-friegħi tagħha~ U x'qatt jista' jfixkilha 
meta hi msoqqija, kull ħin, min-nixxiegħa safja tal-ħsieb ko
tran tal-kittieb a tagħna? 

X'siwi għandha din il-paġna fil-ħajja letterarja Maltija? 
L-ewwel nett TZ-Bet'ka hu l-ġurnal l-aktar imxerred u, għal

hekk, bil-propaganda kbira li jxerred b'riżq ilsienna, hu jil
ħaq fejn ir-rivisti tagħna ma jaslux. Hafna, min għal ħaġa 
u min għal oħra, qatt ma ġew f'idejhom 'Leħen il-Malti' u 
'Il-Malti'; ħafna, b'xorti ħażina, ma kibrux fi-imħabba tal
kultura letterarja tagħna. Lil dawn l-uħud din il-paġna let
terarja tiftħilhom xefaq ieħor ta' ħsieb, tbiddlilhom il-fehma 
qadima li l-Malti ma jasalx biex jinkiteb bis-sengħa bħall

ilsna l-oħra, u tħajjarhom li jkunu eħbeb ta' l-idijal li aħna 
ħaddanna b'ħeġġa li ma tah biża'. !t-tieni, ħafna żgħażagħ, 
miġbudin għall-kitba bi lsienna, isibu fejn ifissru ħsiebhom, 
il-ħsieb li aktar ma jmur aktar jitħarreġ, aktar jikber, iwar
rad u jisbieħ, aktar jissaħħaħ u jimtela bir-ruħ ta' kitba sħiħa. 

Infaħħru lill-kittieba ħbiebna, Karmenu Vassallo u Nikol 
Biancardi, li ħabirku sħiħ biex iseħħ il-ħsieb ta' din il-paġna 
letterarja, It-tnejn magħrufa fil-qasam tal-kitba maltija, it
tnejn fihom hemm ix-xrara tal-poeta, u għalhekk, ma jistax 
jonqos, ix-xrara ta' l-imħabba. Din il-paġna fdata f'idejhom 
ma tistax ħlief timxi 'l quddiem. Kull fejn hemm qawwa 
żagħżugħa, hemm rebħ u għaqda. 

O. 

KONKORS TA' POEŻIJI 

GĦAL 

AL~IANAKK "PRONOSTKU MALTI" 1939. 

Din is-Sena bħal ma soltu jsir fi snin oħra d-Ditta "GIOV. 
MUSCAT', biex dejjem tagħmel il-qalb lill-kittieb a tal-Poeżij a 
Maltija, sejra tniedi Konkors ta' Poeżiji u barra milli tagħti sitt 
premjijiet sbieħ ħafna lill-ewwel sitt rebbieħa fil-Konkors u tip
publika r-ritratti ta' dawn fil-Pronostku, sa tagħti wkoll ĊERTI
f�KAT lill kull kittieb ippremmjat. 

Il-Premjijiet huma dawn:-

l Premju Arloġġ Kompit tan-nikel bil-Kalendarju; Giant Pen

2 

3 

4 

5 

6 

" 

cil Sharpener; u Kartiera fina tal-ġild. 
fountain Pen tad-Deheb; Desk Bell u Hygienic 

Damper. 
" Kaxxa tad-Disinn tal-Kawba fina bil-Water Colours 

" 

magħha; Glass Pen Rack; Memorandum bil-post addat
tat biex tpoġġi l-fountain pen. 

Chambers XX Century Dictionary; Żammit-Storja ta' 
Malta. 

" Missal Roman Latin-Taljan; Massime Eterne legat 
bil-ġiId fin. 

" Pen Tray Excelite; Envelope opener; Klamar tal-
Ħġieġ u Damper tal-Excelite. 

KONDIZZJONIJIET 

1 Il-poeżiji jistgħu jkunu fuq kwalunkwe suġġe tt. 
2 Il-poeżiji hemm bżonn li jkunu kemm jista' jkun fil-qosor. 
3 I1-poeżiji għandhom ikunu miktubin bl-Ortografija tal-

"GĦAQDA" 
4 Hemm żmien sabiex jinbagħtu l-poeżiji sal-31 ta' Awissu. 
5 Il-poeżiji li jinbagħtu ma jintagħtux lura. 
6 Il-poeżiji li ma jeħdux premju jistgħu wkoll ikunu ippublika

ti mingħa jr ebda kum pens. 
7 Jekk l-eżaminaturi jidhrilhom li ebda waħda mill-poeżiji ma 

tistħoqq l-ewwel premju, dan il-premju ma jintgħatax. 

8. Id-deċiżjoni ta' l-editur hija finali. 
9. I1-poeżiji għandhom jinbagħtu \id-Ditta "Giov. Muscat" 

48, Sda. Merkanti, Valletta. 



cCehen il-)Yialti (Universita) 

KTEJJEB TA' KULL XAHAR -- Of1AT-TAOf1LIM 

TISHIB XELIN FIS-SENA JEW Id. IL-GHADD 

GHAND AQUILINA TA' TRIQ IRJALI 

ILAHHAQ IT-TIXRID TA' MADWAR ELF 

JIDHOL FID-DJAR TAL-KBAR U Ż-ZGHAR 

KONDIZZJONIJIET 

Kull imsieħeb li ma. jġeddedx it-tisħib sa wara għadd li jkun wasallu mhux 
imħallas, ismu jitħassar mill-kotba tagħna. 

Kull kitba li tinbagħat ma titreġġax lura u lanqas ma jingħataw fehmiet 
privati bil-miktub dwar xogħlijiet letterarji mibgħuta. 

leħen il-Malti hu l-ewwel nett ġurnal ta' l-istudenti ta' l-Universita u 
għalhekk il-kitba ta' dawn tieħu l-ewwel post. 

Il-kitba ta' barranin li ma tlaħħaqx sa fejn jitlob il-ġurnal titħalla barra 
mingħajr ma tinagħta l-ebda raġuni 

li-kitba ta' nies mhux magħrufa jew imħarrġa bizzejjed tista' tkun mim-
. ! 

susa qabel tidher stampata. 

Kittieba barranin m'għandħomx jibgħatu kitba li tieħu iżjed mimi tliet 

faċċati. 

'. 
leħen il-Malti jitlob kitba li Jkun fiha xi ħaġa iżjed minn Malti safi--

sengħa u koltura. 

Mei~ kitba tidher fuq isem b'ieħor i-editur għandu jkun jaf isem sewwa 
tal-kittieb bi-indirizz b'kollox. 

Leħen il-Malti jiżżi ħajr Iill-ħbieb kollha li jxerrduh fost dawk li għad ma 
bdewx jaqrawh, l-aktar lil dawk li jgħinuna nkabbru l-għadd ta' 
l-imseħbin. 

Ittri u kitba letterarja għandhom jinbagħtu : 

EDITUR, LEHEN IL-MALTI (Universita) 
Empire Pres8, 266, Triq San Pawl, 

Il-Belt. 

